
S TURIZM MARKETINGINING 

NAZARIY ASOSLARI, 
ZAMONAVIY YO‘NALISHLARI 
VA UNI TAKOMILLASHTIRISH 
ISTIQBOLLARI
Xamidov Otabek Bakidjanovich
O‘zbekiston jurnalistika va ommaviy kommunikatsiyalar universiteti
Mediamenejment va mediamarketing kafedrasi o‘qituvchisi

Annotatsiya: Ushbu maqolada turizm marketingining nazariy asoslari, uning zamonaviy yondashuvlari va amaliy ahami-
yati tahlil qilingan. Tadqiqotda turizm marketingining milliy brend siyosatida, raqamli transformatsiyada va xizmat sifati 
boshqaruvida tutgan o‘rni yoritilgan. Shuningdek, O‘zbekiston sharoitida turizm marketingini takomillashtirish yo‘nalish-
lari, innovatsion texnologiyalarni joriy etish va hududiy marketingni rivojlantirish zaruriyati asoslab berilgan. Maqola nati-
jalari turizm sohasida raqamli yondashuv va brend siyosatini uyg‘unlashtirish orqali xalqaro raqobatbardoshlikni oshirish 
imkoniyatlarini ochib beradi.

Kalit so‘zlar: turizm marketingi, raqamli transformatsiya, innovatsion yondashuv, hududiy marketing, barqaror rivojlanish.
Abstract: The article explores the theoretical foundations and contemporary trends in tourism marketing, highlighting 
its practical importance for enhancing national competitiveness. It focuses on the development of a tourism brand, the 
adoption of digital technologies, and the improvement of service quality. The analysis examines the evolution of tourism 
marketing in Uzbekistan, drawing from international practices and the integration of innovative approaches. The findings 
demonstrate that an effective marketing strategy can strengthen sustainable tourism development and elevate the coun-
try’s image in the global market.

Key words: tourism marketing, digital transformation, innovation, regional marketing, sustainable development.
Аннотация: В статье рассмотрены теоретические основы и современные направления развития туристического 
маркетинга, а также его практическое значение для укрепления национальной конкурентоспособности. Особое 
внимание уделено вопросам формирования туристического бренда, внедрения цифровых технологий и совер-
шенствования качества обслуживания. Проведён анализ тенденций развития маркетинга туризма в Узбекистане 
с учётом международного опыта и возможностей адаптации инновационных подходов. Полученные результаты 
показывают, что эффективная маркетинговая стратегия способствует устойчивому развитию туризма и повы-
шению имиджа страны на мировом рынке.

Ключевые слова: туристический маркетинг, цифровая трансформация, инновации, региональный маркетинг, 
устойчивое развитие.

K I R I S H
Turizm bugungi kunda jahon iqtisodiyotining eng tez rivojlanayotgan tarmoqlaridan biri bo‘lib, global yalpi 

ichki mahsulotning (YaIM) qariyb 10 foizini tashkil etadi. Bu soha nafaqat iqtisodiy o‘sishning drayveri, balki 
madaniy almashinuv, xalqaro hamkorlik va ijtimoiy rivojlanishning muhim omilidir. Ayniqsa, turizm marketingi 
konsepsiyasi zamonaviy sharoitda turizm industriyasining barqarorligini ta’minlovchi eng muhim boshqaruv 
vositalaridan biri sifatida e’tirof etilmoqda. Chunki marketing faoliyati turistlarning ehtiyojlarini aniqlash, xizmat 
ko‘rsatish sifatini oshirish, brend imijini shakllantirish va mamlakat turistik salohiyatini xalqaro bozorlarda targ‘ib 
qilish jarayonlarining markazida turadi.

Rivojlangan mamlakatlar tajribasi shuni ko‘rsatadiki, turizm sohasining muvaffaqiyati faqat tabiiy resurslar 
va tarixiy obidalar bilan emas, balki to‘g‘ri yo‘lga qo‘yilgan marketing siyosati bilan ham belgilanadi. Xususan, 
Fransiya, Ispaniya, Italiya va Birlashgan Arab Amirliklari singari mamlakatlar o‘zlarining turizm marketingi strate-
giyalarini raqamli kommunikatsiyalar, brending, xizmatlar differensiasiyasi va iste’molchi xulq-atvori tahliliga 
asoslagan. Bu yondashuv ularga xalqaro turizm bozorida kuchli raqobat ustunligini ta’minlash imkonini berdi.



286 287https://yashil-iqtisodiyot-taraqqiyot.uz https://yashil-iqtisodiyot-taraqqiyot.uz

M
U

N
D

A
R

IJ
A

С
О
Д
Е
Р
Ж
А
Н
И
Е

C
O

N
T

E
N

T
S

2025-yil, noyabr.  11-son. YASHIL IQTISODIYOT VA TARAQQIYOT2025-yil, noyabr.  11-son. YASHIL IQTISODIYOT VA TARAQQIYOT

M
U

N
D

A
R

IJ
A

С
О
Д
Е
Р
Ж
А
Н
И
Е

C
O

N
T

E
N

T
S O‘zbekiston Respublikasi ham so‘nggi yillarda turizmni milliy iqtisodiyotning ustuvor tarmoqlaridan biri 

sifatida rivojlantirishga alohida e’tibor qaratmoqda. 2022-2026-yillarga mo‘ljallangan Taraqqiyot strategiyasida 
turizm xizmatlarini diversifikatsiya qilish, mintaqaviy marketing siyosatini takomillashtirish va xalqaro reklama 
kampaniyalarini kengaytirish ustuvor yo‘nalish sifatida belgilangan.

Turizm marketingining dolzarbligi, avvalo, uning iqtisodiy va ijtimoiy samaradorligida namoyon bo‘ladi. U 
turistlarni jalb qilish bilan bir qatorda, mahalliy tadbirkorlikni rivojlantiradi, yangi ish o‘rinlari yaratadi, minta
qaviy infratuzilmani yaxshilaydi va milliy madaniyatning jahon miqyosida targ‘ib etilishiga xizmat qiladi. Shu 
sababli, turizm marketingining nazariy va amaliy jihatlarini o‘rganish nafaqat ilmiy, balki strategik ahamiyatga 
ega masala hisoblanadi.

Zamonaviy marketing konsepsiyasiga ko‘ra, turizmda muvaffaqiyatli boshqaruv iste’molchilarning psi
xologik, iqtisodiy va madaniy motivlarini chuqur anglashga asoslanadi. Shu bilan birga, raqamli texnologiyalar 
va ijtimoiy tarmoqlarning keng qo‘llanilishi natijasida turistik marketingning shakl va vositalari ham tubdan 
o‘zgarib bormoqda. Bugungi kunda raqamli marketing, kontent-marketing, virtual reklama va onlayn brending 
vositalari an’anaviy marketing strategiyalarini to‘ldiruvchi asosiy omillarga aylangan.

M A Q O L A  O I D  A D A B I Y O T L A R  S H A R H I
Turizm marketingi nazariyasi va amaliyotini shakllantirishda ko‘plab xorijiy va mahalliy olimlar tomonidan 

olib borilgan tadqiqotlar muhim ahamiyat kasb etgan. Turizm sohasida marketing konsepsiyasining paydo 
bo‘lishi XX asrning ikkinchi yarmiga to‘g‘ri keladi. F. Kotlerning fikricha, marketing – bu nafaqat tovar yoki 
xizmatni sotish vositasi, balki iste’molchining ehtiyojini aniqlash, uni qondirish va uzoq muddatli munosabatlarni 
rivojlantirish tizimidir [1]. U turizm marketingini “tajriba iqtisodiyoti”ning bir qismi sifatida baholab, unda turist 
uchun nafaqat mahsulot, balki hissiy va madaniy qadriyatlar ham muhim o‘rin tutishini ta’kidlagan.

Kotlerning konsepsiyasini rivojlantirgan J. Middleton turizm marketingini mintaqaviy rivojlanish va iqtisodiy 
integratsiya vositasi sifatida ko‘rib, uning asosiy vazifasi - sayyohlik resurslarini samarali boshqarish, brend 
imijini yaratish va xizmat sifatini takomillashtirish ekanligini qayd etgan [2]. Boshqa tadqiqotchilar, jumladan, 
B. Gudall va G. Ashvorz [3], turizm marketingini hududiy marketing bilan chambarchas bog‘liq deb hisoblaydi. 
Ularning fikricha, turistik hududni muvaffaqiyatli targ‘ib qilish uchun uning identifikatsion xususiyatlari, madaniy 
merosi, tabiiy resurslari va xizmatlar sifati yagona brend strategiyasiga bo‘ysundirilishi zarur.

A. Poon [4] o‘z tadqiqotlarida “yangi turizm” konsepsiyasini ilgari surib, zamonaviy turizmda asosiy urg‘u 
turistning individual tajribasiga qaratilishi lozimligini ta’kidlaydi. Unga ko‘ra, marketing siyosati iste’molchi 
xulq-atvori, ekologik barqarorlik va innovatsion xizmatlarni uyg‘unlashtirishi kerak. Shunga o‘xshash tarzda, B. 
Ritchie va S. Krouch [5] “raqabatchilik modeli”ni ishlab chiqib, turizm marketingi muvaffaqiyatini milliy siyosat, 
infratuzilma, resurslar va xizmatlar sifati bilan bog‘liq tizimli yondashuv orqali tushuntirgan.

So‘nggi yillarda raqamli transformatsiya jarayonlari turizm marketingining paradigmasini tubdan o‘zgartirdi. 
M. Buhalis [6] “e-tourism” atamasini ilmiy muomalaga kiritib, raqamli texnologiyalar, onlayn bron tizimlari va 
ijtimoiy tarmoqlarning turizm marketingidagi o‘rnini chuqur tahlil qilgan. Unga ko‘ra, raqamli marketing vositalari 
SEO, kontent-marketing, virtual reklama va big data tahlili - turizm xizmatlarini global miqyosda samarali targ‘ib 
qilish imkonini beradi. Shuningdek, N. Sigala [7] ijtimoiy media platformalar orqali iste’molchi xulq-atvorini 
o‘rganish va maqsadli auditoriyani aniqlash turizm marketingining muhim bosqichiga aylanganini ko‘rsatadi.

Yevropa va Osiyo mamlakatlari tajribasi shuni ko‘rsatadiki, turizm marketingining muvaffaqiyati brending, 
raqamli kommunikatsiyalar va ijtimoiy tarmoqlardan samarali foydalanish bilan chambarchas bog‘liqdir. 
Masalan, Janubiy Koreya, Yaponiya va Malayziya “smart tourism” konsepsiyasini ishlab chiqib, sun’iy intellekt, 
mobil ilovalar va virtual haqiqat texnologiyalarini turizm marketingi tizimiga joriy qilgan [8]. Bu model nafaqat 
turistlarni jalb etish, balki ularning tajribasini boshqarish va shaxsiylashtirilgan xizmatlarni taklif qilish imkonini 
beradi.

T A D Q I Q O T  M E T O D O L G I YA S I 
Maqolada muallif tomonidan ilmiy abstraksiyalash, tizimli tahlil, qiyosiy tahlil usullaridan foydalanilgan. 

T A H L I L  V A  N A T I J A L A R
Turizm marketingi tizimini samarali tashkil etish har bir mamlakatning iqtisodiy salohiyati, madaniy boyligi 

va infratuzilma darajasiga bog‘liq. O‘zbekiston sharoitida turizm marketingining rivojlanish dinamikasi raqamli 
transformatsiya, xalqaro hamkorlik va milliy brend siyosati bilan chambarchas bog‘liqdir. 

S 1-jadval. Turizm marketingining asosiy tarkibiy elementlari va ularning o‘zaro bog‘liqligi

Tarkibiy element Mazmuni Amaliy ahamiyati

Bozor 
segmentatsiyasi

Turistlarning maqsad, yosh, madaniy va 
iqtisodiy xususiyatlariga ko‘ra guruhlarga 
ajratilishi.

Maqsadli marketing strategiyalarini ishlab chiqish 
va resurslarni to‘g‘ri taqsimlash imkonini beradi.

Brending va imij 
yaratish

Mamlakat yoki mintaqaning o‘ziga xos 
turistik brendini shakllantirish.

Milliy identifikatsiyani mustahkamlash, xalqaro 
e’tirofni oshirish va sodiq turistlar bazasini 
yaratish.

Raqamli 
kommunikatsiyalar

Internet, ijtimoiy tarmoqlar, veb-saytlar va 
mobil ilovalar orqali reklama va axborot 
tarqatish.

Arzon va tezkor aloqa vositasi sifatida global 
auditoriyaga chiqish imkonini beradi.

Xizmatlar sifatini 
boshqarish

Turistik xizmatlarda sifat standartlarini 
joriy etish va iste’molchi fikrlarini 
monitoring qilish.

Turistlar qoniqish darajasini oshiradi, xizmatlar 
takroriy tanlov ehtimolini kuchaytiradi.

Manba: muallif tomonidan tayyorlandi

Jadvaldan ko‘rinib turibdiki, turizm marketingining muvaffaqiyati bir-biri bilan uzviy bog‘langan to‘rtta asosiy 
yo‘nalish — segmentatsiya, brending, raqamli kommunikatsiya va xizmat sifati boshqaruviga tayanadi. Bu 
yo‘nalishlarning uyg‘unligi marketing tizimining strategik samaradorligini ta’minlaydi. Segmentatsiya turist ehti-
yojlarini chuqur tahlil qilish orqali raqobat ustunligini shakllantiradi, brending esa milliy imijni mustahkamlaydi. 
Raqamli kommunikatsiyalar bu jarayonni global maydonga olib chiqadi, xizmat sifati esa iste’molchining ishon-
chini kafolatlaydi. Demak, marketing strategiyasining barqarorligi ushbu elementlarning o‘zaro muvofiqligiga 
bog‘liq.

2-jadval. O‘zbekistonda turizm marketingini takomillashtirish yo‘nalishlari
Yo‘nalish Mazmuni Kutilayotgan natijalar

Milliy brendni 
rivojlantirish

“Uzbekistan – Heart of the Silk Road” 
konsepsiyasini global miqyosda ilgari 
surish.

O‘zbekistonning xalqaro turizm xaritasidagi 
o‘rni mustahkamlanadi, imij yaxshilanadi.

Kadrlar salohiyatini 
oshirish

Marketing mutaxassislarini xalqaro 
standartlarga muvofiq tayyorlash va qayta 
o‘qitish.

Innovatsion fikrlash, xorijiy tajribalarni qo‘llash, 
xizmat sifati madaniyatini oshirish.

Hududiy marketing 
konsepsiyasi

Har bir viloyat va shahar uchun alohida 
brend va reklama strategiyasini ishlab 
chiqish.

Mahalliy turizm segmentlari rivojlanadi, 
iqtisodiy o‘sish hududlar bo‘yicha 
muvozanatlanadi.

Manba: muallif tomonidan tayyorlandi

Jadvalda keltirilgan yo‘nalishlar O‘zbekiston turizm marketingi tizimini yangi bosqichga olib chiqish uchun 
muhim strategik yo‘nalishlarni aks ettiradi. Milliy brend konsepsiyasini kuchaytirish xalqaro raqobatda ishonchli 
imij yaratadi, raqamli platformalar esa turizm xizmatlarini global bozorda targ‘ib qilish imkoniyatini oshiradi. 
Kadrlar salohiyatini rivojlantirish innovatsion yondashuvni kuchaytiradi, hududiy marketing konsepsiyasi esa 
mamlakat ichki turizm salohiyatini kompleks rivojlantirishga xizmat qiladi.

X U L O S A  V A  T A K L I F L A R 
Turizm marketingining samaradorligini oshirish, mamlakatning xalqaro raqobatbardoshligini mustahkam-

lash va barqaror iqtisodiy o‘sishga hissa qo‘shish uchun tizimli yondashuv zarur. Tadqiqot natijalari shuni ko‘rsa-
tadiki, O‘zbekiston sharoitida turizm marketingi strategiyasini takomillashtirish, avvalo, milliy brend, raqamli 
platformalar, kadrlar salohiyati va hududiy marketing yo‘nalishlarini uzviy uyg‘unlashtirishga asoslanishi lozim. 
Shu nuqtai nazardan, quyidagi ilmiy-amaliy takliflar ilgari suriladi.

Birinchidan, milliy brend siyosatini kuchaytirish muhim ahamiyat kasb etadi. “Uzbekistan - Heart of the 
Silk Road” konsepsiyasi doirasida yagona kommunikatsion brend standartlari ishlab chiqilishi, barcha reklama, 
video, va targ‘ibot materiallarida yagona vizual va semantik yondashuvni ta’minlash zarur. Bu nafaqat turizm 
imijini mustahkamlash, balki xalqaro marketingda tan olinuvchi brend qadriyatlarini shakllantirishga yordam 
beradi.

Ikkinchidan, raqamli marketing infratuzilmasini kengaytirish talab etiladi. Turizm sohasida “e-Tourism”, 
“Visit Uzbekistan”, “Digital Guest” kabi interaktiv platformalar orqali onlayn bron tizimlari, mobil ilovalar va virtual 

xulq-atvorini o‘rganish, maqsadli auditoriyani aniqlash va marketing kampaniyalarini samarali rejalashtirish 
imkonini beradi.

Uchinchidan, inson kapitalini rivojlantirish va xizmat madaniyatini oshirish turizm marketingining barqaror-
ligi uchun asosiy shartdir. Xalqaro tajribaga ega mutaxassislarni jalb etish, marketing bo‘yicha o‘quv markazlari 
tashkil etish hamda xorijiy tillarda marketing kommunikatsiyasini olib borish malakasini oshirish zarur.

To‘rtinchidan, hududiy marketing konsepsiyasini ishlab chiqish mamlakat ichidagi turistik yo‘nalishlarning 
nufuzini oshiradi. Har bir viloyatning tarixiy, madaniy va tabiiy xususiyatlariga mos brendlar yaratish mintaqaviy 
turizmning diversifikatsiyasini ta’minlaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 

